
LËK TƐ̈N MËDHIËËTH KU DUMUUK 
 

Tɛ̈n mëdhiëëth ku dumuuk, 

Yïn a cuk leec wɛ̈t cïn ɣo kony luɔn da yic ye wiik reen cë wan yiic wäär ye ɣok piööc aliri. 

Tɛ̈ cït tɛ̈n wɛ̈t cï Bɛ̈ny ë Pialguöp luɛ̈l wɛ̈t, Akuma Victoria a cë bɛ̈ɛ̈ypiööc lɛ̈k bïk dhuk ë mïthpiööc 
panpiööc gɔɔc amääth ke wɛ̈ɛ̈c kaam ye mïthpiööc gɔc yic.  

Në rëëŋ tueŋ yic, mïthpiööc tɔ̈u Gɔ̈c (Prep), Ɣön 1 ku Ɣön 2, mïthpiööc panpiööc ŋuɛ̈ɛ̈n (Ɣön 11 ku 
12 - VCAL ku VCE) ku mïthpiööc kɔ̈k ebën tɔ̈u bɛ̈ɛ̈ypiööc loithook yiic aa bë dhuk panpiööc gɔl 
Aköldiäk ye pɛɛy nïn 26 Pendhiëc 2020. 

Mïthpiööc Ɣön 10 dhie kuën alɔŋ VCE, gut kuɛ̈n alɔŋ VCE VET, aa cë lɛ̈k aya bïk dhuk panpiööc tɛ̈ 
lëu yen rot tɛ̈n keek bïk looi keya. Na cï rot ba looi keya tɛ̈n manh du/miëth ku, ka dupiɔ̈ɔ̈c kua aa bë 
wɛ̈t cïk piɔ̈c mïthpiööc në ɣöötpiööc yiic ya gäm manh du/miëth aya rin bïk nhïïm cï dɔ̈ŋ ciëën. 

Rin buk kɔɔc lon panpiööc kony bïk röt cɔ̈kpiny, piööc a bë liu Akölrou ye pɛɛy nïn 25 Pendhiëc 2020. 

Në rëëŋ rou yic alɔŋ dhuk daan dhuk mïthpiööc panpiööc, mïthpiööc ebën tɔ̈u ɣööt kɔ̈k aa bë dhuk 
panpiööc gɔl Aköldiäk ye pɛɛy nïn 9 Pendhëtem 2020. 

Tɛ̈n mïthpiööc cïn tɛ̈ bï ke piɔ̈ɔ̈c bɛ̈ɛ̈y yiic ku mïthpiööc nuan, piɔ̈ɔ̈c den a bë la tueŋ cëmën thɛɛr 
panpiööc wiik ka rou yiic gɔl Aköldiäk ye pɛɛy nïn 26 Pendhiëc ɣet Aköldiäk ye pɛɛy nïn 9 Pendhëtem 
2020. Piööc cuk looi yemën bï ɣok mëdhiëëth ku dumuuk kony ee ɣo nyuöth nïn wälä abaŋ nïn bï 
mïthpiööc ya piɔ̈ɔ̈c panpiööc ye wiik ka reen bɔ̈ kä yiic. 

Mïthpiööc ebën tɔ̈u ɣööt kɔ̈k aa bë ya piɔ̈ɔ̈c baai ɣet Aköldiäk ye pɛɛy nïn 9 Pendhëtem 2020. 

Na cë ruöönpiööc dhuk, ka mïthpiööc ebën tɔ̈u ruöönpiööc yic aa ye ŋɔ̈ɔ̈th ke bë dhuk panpiööc. 
Keya, na pën manh du/miëth ku ka ruöönpiööc den cë dhuk panpiööc, ka ka cuk ben piɔ̈ɔ̈c baai.  

Wɛ̈t kën a këc teem tɛ̈n mïthpiööc dhie liu panpiööc rin tuɛɛny keek. Tɛ̈n mɛ̈cthook muk mïthpiööc 
tuany, manha jaam ke ɣook rin buk dhɔ̈l bï ɣok yï piööc baai guiir.  

Dhël ë lon piööc kën yen ee dhël luui bɛ̈ɛ̈ypiööc akuma baai Victoria ebën. 

Rin buk mïthpiööc ebën ku kɔɔc kuaan luɔy panpiööc kony bïk rëër ke puɔl gup, panpiɔ̈ɔ̈c da aa bë 
la tueŋ ka cau kuat tɛ̈ wïc cɛ̈ucɛ̈u ku ye kɔc lɛ̈k bïk ya rëër ke lɔk ke cin.  

Na ye manh du tïŋ ciët leŋ guöp tuaany, ka duk päl bë bɛ̈n panpiööc. Manh leŋ guöp tuaany a dhil 
rëër baai ku wïc döc tɛ̈n akïm. 

Wɛ̈t a cï Bɛ̈ny ë Pialguöp lueel alä mïthpiööc aa këc lɛ̈k bïk ya rëër ke meec röt wei tɛ̈n kɔɔc kɔ̈k tɛ̈ 
rëër kek panpiööc, ku a leŋ kä juɛ̈ɛ̈c bë yiic waar lon daan panpiööc yic, tɛ̈ cït tɛ̈n wɛ̈t cï akïïm lɛ̈k 
bɛ̈ɛ̈ypiööc ebën ku wɛ̈t kën a tɔ̈u tɛ̈n 

https://www.education.vic.gov.au/about/department/Pages/coronavirus.aspx 

Lëk kën a bë rëër nyiɛn ɣet kööl wɛɛr ye yic. Yïn a ba bɛn lac lɛ̈k wël kɔ̈k alɔŋ kä loi röt panpiɔ̈ɔ̈c da 
tɛ̈ leŋ yen kë piɛŋ, bëyakëdäŋ yen peth yen ba wɛ̈t muk yï nhom lɔnadä ka wël bë ke yiic waar aa 
leŋ yiic: 

• dhɔ̈l cë guiir bï mïthpiööc ya ɣäth ku dïc keek panpiööc, gut gɔ̈c bï ɣok ya gɔc kaam wääcic; 

• pɛ̈n cï raan pëën bë cï ye bɛ̈n panpiööc ku ye kɔɔc lui panpiööc ku mïthpiööc kek ye pät; ku 

• dhɔ̈l cuk guiir bï mëdhiëëth-ku-dupiööc ya jam. 

https://www.education.vic.gov.au/about/department/Pages/coronavirus.aspx


 

 2 

 

A ŋicku mɛ̈cthook kɔ̈k aa rɛ̈ɛ̈r ke diɛɛr alɔŋ wɛ̈t cë lueel alä mïthpiööc aa dhuk panpiööc bë ke la 
piɔ̈ɔ̈c ɣööt keen dhie ye ke piɔ̈ɔ̈c thïn yiic rin bë ke la piɔ̈ɔ̈c ku piöckä. A lëu ba yï dɛɛt puöu lɔnadä 
ka wɛ̈t kën a cë rot ŋiɛc lueel rin cï kɔc kaŋ jam kek akïïm kɔɔc wɛ̈ɛ̈t alɔŋ wël pialguöp pan da. 

Lëk kɔ̈k alɔŋ dhuk panpiööc ku tuany kɔ̈mkorona (COVID-19) aa ba yök tɛ̈ neem yïn lɔ̈kaɣukar 
Amatnhom, ku yeen a bë rëër ka ye gät wël yam: 
https://www.education.vic.gov.au/about/department/Pages/coronavirus.aspx 

Yïn a cuk leec wɛ̈t cïn ɣo kony luɔn da yic ku wɛ̈t cïn rot pälpiny ba tïït ye kaam kën yic.  

Ɣok aa tït buk mïthpiööc kua lor ɣööt ye ɣok ke piɔ̈ɔ̈c thïn yiic. 

 

https://www.education.vic.gov.au/about/department/Pages/coronavirus.aspx

